Башҡорт әҙәбиәте дәресе
VIII синыф

Тема. З. Биишеваның “Һөнәрсе менән Өйрәнсек” хикәйәте буйынса йомғаҡлау

Маҡсат .“Һөнәрсе менән Өйрәнсек” хикәйәте буйынса йомғаҡлау, уҡыусыларҙың һөйләү телмәрен, фекерләү ҡеүәһен үҫтереү, хеҙмәткә хөрмәт, хеҙмәт кешеһенә ҡарата ихтирам тәрбиәләү, хикәйәттең хикмәтен билдәләү.


Йыһазландырыу. Дәреслек, таблица, уҡыусыларҙың ҡул эштәре, телевизор, “Зәйнәб Биишева ижады” дискыһы.


Дәрес барышы.

I Ойоштороу мәле


Һаумыһығыҙ! 

Бөгөн Башҡортостандың халыҡ яҙыусыһы Зәйнәб Биишеваның “Һөнәрсе менән Өйрәнсек” хикәйәте буйынса йомғаҡлау дәресе. Был дәрестә һеҙ “Һөнәрсе менән Өйрәнсек” хикәйәтенең хикмәте ниҙә?” тигән һорауға яуап эҙләргә тейешһегеҙ. Бының өсөн хикәйәт буйынса бөтә белгәндәрегеҙҙе иҫкә төшөрөргә кәрәк булыр.


II Төп өлөш 


1.Әҫәр тураһында һүҙ башлағансы уның авторы хаҡында иҫкә төшөрәйек. (Уҡыусы һөйләп китә)


Халыҡ яҙыусыһы Зәйнәб Биишева әҙәбиәттең бөтә жанрҙарында ла эшләгән шәхес. Һеҙ инде уның ҡайһы бер шиғырҙары.хикәйә - повестары менән таныш. Хәҙер уның “Һөнәрсе менән Өйрәнсек” хикәйәтен дә уҡынығыҙ.


 2.Әйҙәгеҙ әҫәр буйынса эште кроссворд сисеүҙән башлайыҡ.

Ниндәй таяныс һүҙҙәр килеп сыҡты?(Һөнәрсе, Өйрәнсек)
Кемдәр ул Һөнәрсе менән Өйрәнсек?


3.Уларға түбәндәге схема буйынса телдән һүрәтләмә бирәйек.

                                       портрет

             эше                       герой                 телмәре

                                           исеме


4.Һеҙ уларға өйҙә характеристика яҙырға тейеш инегеҙ,уҡып ишеттерегеҙ.

Һеҙгә ҡайһы герой нығыраҡ оҡшаны? Ни өсөн?

Һөнәрсе менән Өйрәнсектең эш емештәре нимә?

Уларҙы атау өсөн автор ниндәй һүҙҙәр ҡуллана?

Көршәктәр тураһында нимә әйтә алаһығыҙ?


5.Һөнәрсе,Өйрәнсек, уларҙың көршәктәре тураһында һүҙ алып барғанда Зәйнәб Биишева ниндәй алымдар,һүрәтләү саралары ҡуллана?(Сағыштырыуҙар, фразеологик берәмектәр, мәҡәлдәр)


Сағыштырыуҙарға миҫалдар уҡып китәйек, улар әҫәрҙә ни өсөн ҡулланыла?(Көршәктәрҙең матурлығын һүрәтләү, уҡыусыға еткереү өсөн)


Фразеологик берәмектәрҙе ҡулланыу авторға ни өсөн кәрәк?(Әҫәр телен байытыу, ҡабатлауҙарҙан ҡотолоу өсөн)


Хикәйәттә ниндәй мәҡәлдәр осраны?(Табып уҡыу)


6.Әйткәндәй, был мәҡәлдәр башҡорт халыҡ ауыҙ – тел ижадында ғына осраймы икән,шуны тикшереп ҡарайыҡ. Мин һеҙгә өс телдә мәҡәлдәр әҙерләнем, шуларҙың иштәрен табып таҡтаға теҙергә кәрәк булыр.

ЯЛҒАНДЫҢ БОТО ҠЫҪҠА

У ЛЖИ НОГИ КОРОТКИ

LIES HAVE SHORT LEGS
ҠЫРЫН ЭШ ҠЫРҠ ЙЫЛДАН ҺУҢ ДА БЕЛЕНӘ

ШИЛА В МЕШКЕ НЕ УТАИШЬ

ONE CANNOT HIDE AN AWL IN A SACK
ХЕҘМӘТЕНӘ КҮРӘ ХӨРМӘТЕ

НЕТ УСИЛИЙ, НЕТ И ДОСТИЖЕНИЙ

NO PAINS, NO GAINS

Тимәк,аҡылға өйрәтеүсе фәһемле һүҙҙәр башҡа телдәрҙә лә осрай икән.


Һеҙ ҫәр телендә осраған сағыштырыуҙарҙы, фразеологик берәмектәрҙе, мәҡәлдәрҙе әйтеп киттегеҙ. Уларҙың әҫәрҙәге роле,әһәмиәте ниндәй?(Әҫәрҙең телен байыталар, образдарҙы, предметтарҙы уҡыусының аңына еткерерлек итеп һүрәтләйҙәр)

7.Авторҙың бай,йор теллелеге,һүҙ нәфислеге, халыҡ ижады менән ҡыҙыҡһыныуы  ҡайҙан килә икән?(Телесюжет күрһәтеү)


“Мин халыҡ моңо, әкиәттәре,легендалары менән Исем ауылында тәүләп таныштым(бында улар әсәһе үлгәс, аталары менән күсенеп килә). Бында бер нисә төн һөйләһә лә, әкиәт һәм легендалар бөтмәй торған, һәр ваҡыт яҡты йөҙлө, ғәжәп киң күңелле Зөбөрә еңгә, һүҙгә бай,сәйгә әүәҫ Сафура инәй кеүек кешеләр, яҙын Эйек буйлап ҡыуғын ҡыуып уҙа торған йырсы – ҡурайсы “бөрйәндәр” минең йөрәккә иң тәүге һәм юйылмаҫ шиғриәт һалыусы булдылар” – тип хәтерләй Зәйнәб Биишева.


Күрәһең был эҙһеҙ генә үтмәгән. Телгә алынған кешеләрҙең прототиптары менән әле һеҙ өлкәнерәк синыфтарҙа осрашырһығыҙ.


Был хикәйәтте яҙғанда ла Зәйнәб Биишева ишеткәндәренә таяна, халыҡ ижады алымдарын киң ҡуллана.


III Йомғаҡлау

Шундай ҡыҙыҡлы, аңлайышлы,бай, нәфис телле әҫәре ундағы ике образ аша яҙыусы беҙгә ниндәй хәҡиҡәтте еткерә?

Хикәйәттең хикмәте ниҙә?

-Ҡырын эш ҡырҡ йылдан һуң да беленә. Тормошта кешене алдап йәшәргә ярамай. Хеҙмәтеңдең хөрмәтен күреү өсөн эшеңде күңел биреп эшләргә кәрәк.


Дөрөҫ.Дәресебеҙҙең һуңында, уҡыусылар, һеҙҙең дә күңел биреп эшләгән эштәрегеҙҙе ҡарап үтәйек.(Уҡыусылар ҡул эштәрен яҡлай)


Рәхмәт.Уҡыусылар,һеҙ Зәйнәб Биишеваның ошо хикәйәтен иҫтә тотоп, уның хикмәтен үҙләштереп,үҙегеҙҙҙең яратҡан һөнәрегеҙҙе һайлап тормошоғоҙҙо дөрөҫ ҡорорһоғоҙ, намыҫлы кешеләр булып йәшәрһегеҙ тип ышанам.


Өй эше. “Һөнәрле кеше үлмәҫ” тигән темаға инша яҙырға.


Баһалау.

 Һау булығыҙ!

